
1. Obxectivos e súa contribución ao desenvolvemento das competencias

Obxectivos CCL CP STEM CD CPSA
A

CC CE CCEC

OBX1 - Inquirir e investigar canto se refire á
identidade humana e a cuestións éticas
relativas  ao  propio  proxecto  vital,
analizando criticamente información fiable e
xerando  unha  actitude reflexiva respecto
diso, para promover o  autocoñecemento
e  a  elaboración  de  formulacións  e
xuízos  morais  de  maneira  autónoma  e
razoada.

2 1 1-2-3

OBX2 - Actuar e interactuar  de acordo con
normas e valores cívicos e éticos, a partir do
recoñecemento fundado da súa
importancia  para  regular  a  vida
comunitaria  e a  súa  aplicación efectiva e
xustificada  en  distintos  contextos,  para
promover  unha  convivencia  pací f ica,
respectuosa,  democrática  e
comprometida co ben común.

5 3 3 1-2-3-4 1

OBX3 - Entender a natureza interconectada
e  inter  e  ecodependente  das
actividades  humanas,  mediante  a
identificación  e  a  análise de  problemas
ecosociais  de  relevancia,  para  promover
hábitos  e  actitudes  eticamente
comprometidos co logro de formas de vida
sustentables.

5 2 1-2-3-4 1

OBX4 - Mostrar unha adecuada estima de
si  mesmo e da contorna, recoñecendo e
valorando as emocións e os sentimentos
propios e alleos, para lograr unha actitude
empática e coidadosa  con  respecto  aos
demais e á natureza.

1 1-2-3 1-3 3

2. Relación de unidades didácticas

U
D

Título Descrición % 
Peso 
materi
a

Nº 
sesió
ns

1º 
trim
.

2º 
trim
.

3º 
trim
.

1 .Quen son eu? E quen es ti?
Adentrámonos naquilo que nos 
caracteriza como persoas, e 
analizamos o xeito en que nos 
relacionamos coas persoas do noso 
entorno.

10 4 X

2 Que me leva a actua como 
actúo?

Importancia de desenvolver o 
pensamento crítico, e analizar o 
papel que a moral e a ética teñen 
nas nosas accións.

24 9 X

3 Vivir en sociedade. Vivir en 
democracia.

Análise das diversas formas de 
organización social e política, así 
como o fenómeno migratorio, 
desigualdade social, memoria 
democrática.

17 6 X

4 Os dereitos humanos
Estudaremos as súas características, 
así como a súa evolución histórica até
chegar á Declaración Universal.

17 6 X

5 Desigualdade nun mundo 
global

En que consiste a globalización e a 
desigualdade que xera entre países 
e dentro deles.

16 5 X

6 R-evolución-ate

Que podes facer ti para que o mundo
sexa un lugar mellor? Tomaremos 
como referencia movementos e 
persoas activistas, e analizaremos a 
nosa resposabilidade no entorno.

16 5 X

3. Materiais e recursos didácticos

Denominación

UDs de elaboración propia feitas polo profesorado da materia

Libro de lectura

Caderno persoal

Aula virtual da materia

Bibliografía e libros de consulta

Fichas de actividades de reforzo, ampliación e consolidación

Dotación da aula (encerado dixital, tradicional, mesas, cadeiras...)

Cadas sesión terá lugar na aula de audiovisuais do centro, que conta cun ordenador conectado a
internet e unha pizarra con proxector e sonido. Os pupitres individuais servirán tanto para o traballo
individual como para a formación dos grupos. Os materiais escollidos teñen que ver coa aprendizaxe
autónoma que vimos desenvolvendo, por iso os libros de lectura ou consulta xunto coas elaboracións
propias que o profesorado pode aportar van ser a base para que o alumnado poida desenvolver o seu
traballo dun xeito satisfactorio.
Á  hora  de  desenvolver  o  traballo  de  aula,  serán  fundamentais  as  UDs  propias  elaboradas  polo

profesorado da materia, mais tamén as tarefas, traballos, e actividades do alumnado, que se irán
recollendo no caderno persoal (actividades, reflexións e aportacións orais).
Entre os recursos impresos mencionados destacan as fichas de comprensión lectora, os guións de
prácticas, as fichas de actividades de consolidación e as actividades de reforzo e de ampliación específicas
para cada alumno.

4. Procedemento para a avaliación inicial
Nas primeiras dúas semanas de clase levarase a cabo unha proba inicial. Consistirá nun dilema moral
ao que alumnado deberá dar resposta usando os argumentos que considere pertinentes e utilizando
aqueles conceptos que lle permitan xustificar a súa elección. Esta proba estará baseada en competencias
e contidos básicos, o seu obxectivo é facilitar información sobre o alumnado de xeito individual, destrezas
previas, dificultades de aprendizaxe ou especificidades que haxa que ter en conta á hora de programar as
adaptacións precisas, así como as actividades de reforzo e ampliación. O exercicio valorarase de acordo
aos estándares do test moral de Kholberg e permitirá situar o nivel moral do individuo. Tamén se valorará a
capacidade de comprensión e de expresión.
Os resultados de ditas probas daranse a coñecer durante unha reunión establecida polo centro ao
inicio do curso e na que se atopará a totalidade da xunta avaliadora. En función dos resultados obtidos,
e sempre coa intervención do Departamento de Orientación levaranse a cabo as medidas de atención
pertinentes.

5. Criterios de cualificación e recuperación

Pesos dos instrumentos de avaliación por UD:

Unidade 
didáctica UD 1 UD 2 UD 3 UD 4 UD 5 UD 6 Total

Peso UD/ 
Tipo Ins. 10 24 17 17 16 16 100

Táboa de 
indicadore
s

100 100 100 100 100 100 100

Criterios de cualificación:

Ao final de cada avaliación teranse en conta tres porcentaxes:
1. As probas escritas,  calquera que sexa o seu formato (traballo  de investigación,  reflexión persoal no
caderno individual, comentarios de texto...), suporá o 40  % da cualificación global (ata 4 puntos, media
aritmética de dúas probas por trimestre) Esta proba será traballada tamén nas táboas de indicadores.
2. Os traballos en grupo que se propoñan que se avaliarán como proba escrita ou táboa de indicadores
suporán un  40%  na  cualificación.  Poderán  realizarse  varias  por trimestre  e  a  súa  puntuación  será
acumulativa.
3. As intervencións orais baseadas nunha argumentación clara, coherente e respectuosa coas ideas,
así como a implicación, esforzo persoal e responsabilidade co traballo diario da materia, suporán un
20%.
4. As actividades voluntarias (lecturas e traballos propostos para tal fin ao longo do curso) servirán para
redondear/subir a nota.
Á nota de cada avaliación aplícanselle as seguintas regras de redondeo: (1) Ao enteiro superior máis
próximo no caso de que a cifra das décimas sexa igual ou superior a 5. (2) Ao enteiro inferior máis próximo
no caso de que a cifra das décimas sexa inferior a 5.
Para o cálculo da nota da avaliación final, farase a media aritmética das tres avaliacións.

Criterios de recuperación:

Cunha avaliación continua e progresiva, iranse aplicando medidas de recuperación en cada avaliación
para facer un seguimento exhaustivo das dificultades que presente o alumnado. Polo tanto, deberanse
realizar con novas indicacións aqueles traballos que non acaden un mínimo dun 5.
Con  respecto  á  recuperación  final,  o  alumnado terá  un prazo  de  entrega  para  completar  atrasos  nas

tarefas, así como modificación dalgunhas non superadas.
A non entrega de dúas ou máis tarefas en tempo e forma,  poderá supoñer a obrigatoriedade de
realizar unha proba escrita sen material de apoio.

6. Procedemento de seguimento, recuperación e avaliación das materias 
pendentes

Terase  en  conta  o  Plan  de  Reforzo  (artigo  51  da  Orde  do  8  de  Setembro  2021  de  atención  á
diversidade). O plan deberá ser elaborado polo profesorado que imparte a materia baixo directrices do
departamento co coñecemento da titora ou titor.
O plan deberá ter como referentes os obxectivos da materia e a adquisición de competencias.

Realizaráselle ao alumnado unha proposta de traballo completo e individualizado no que se desenvolvan os
criterios mínimos exisibles en cada unidade didáctica.
Esta proposta será resultado dun seguimento individualizado que se fará do alumnado revisando os
traballos entregados por trimestre para poder asignar un novo traballo final.

